
ᑐᓂᔭᐅᓯᒪᔪᑦ  

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 
 

ᐃᒪᓇᐃᓘᖅᑕᐅᖁᓗᒋᑦ 
 

 

ᑐᓴᐅᒪᔪᑎᒃᓴᑦ: ᐃᓱᒪᓕᐅᕈᑎᑦ: X 
 
ᐋᖅᑭᒃᑕᐅᔭᕆᐊᓕᒃ: ᑖᓪᕕᓐ ᐊᒻᒪ ᔫᓂᐊᓐ ᑐᒃᑐᒐᓱᖃᑦᑕᕐᓂᕐᒧᑦ ᐊᐅᓚᑦᑎᓂᖅ 

 
ᐅᖃᐅᓯᖃᒃᓯᒪᓂᖏᑦ: 
 
ᐱᑕᖃᕐᓂᖏᓐᓄᑦ ᖃᐅᔨᓴᕐᓂᐅᔪᑦ: 
 
• ᑖᕕᓐ ᐊᒻᒪ ᔫᓐᓂᐊᓐ (DU) ᑐᑦᑐᖏᑦ ᐊᐅᖏᑎᒍᑦ ᐊᔾᔨᐅᖏᑦᑐᑦ ᐊᒻᒪ ᖃᑦᑏᓇᐅᓪᓗᑎ ᑐᑦᑐᖏᑦ 

(ᐱᖅᑯᓯᑐᖃᖏᑦ 20,000 ᑎᑭᓪᓗᒍ 30,000 ᐆᒪᔪᐃᑦ) ᐱᒻᒪᕆᐅᔪᑦ ᓂᕿᔅᓴᐅᓗᑎ ᐊᒥᓱᒐᓚᓐᓄᑦ 
ᕿᑎᕐᒥᐅᑦ ᓄᓇᓕᖏᓐᓄᑦ ᐊᒻᒪ ᓄᓇᓕᖏᓐᓄ ᐅᐊᓐᓇᖓᑕ ᐱᖓᓐᓇᖓᓂ ᓄᓇᑦᓯᐊᖅ. 

• ᐊᒥᓲᓂᖏᑦ ᒥᔅᓴᐅᓴᑦᑕᐅᓯᒪᔪᑦ ᓴᖅᑭᖅᓯᒪᔪᑦ ᐃᒪᐅᑉ ᑭᓪᓕᖓᓂ ᐱᑕᖃᕐᓂᖏᓐᓄᑦ ᖃᐅᔨᓴᕐᓂᐅᔪᓂᑦ 
ᓇᓗᓇᐃᖅᓯᔪᑦ ᑖᒃᑯᐊ ᑖᐸᓐ ᐊᒻᒪ ᔫᓐᔨᐊᓐ ᑐᑦᑐᖏᑦ ᐊᑦᑎᓪᓕᒋᐊᖅᓯᒪᔪᑦ ᐃᒪᓐᓇᑎᒋ 88% ᐅᕙᓐᖓᑦ 
1997 ᒥᔅᓴᐅᓴᑦᑕᐅᔪᓂᑦ 34,558 (30,275-38,841, 95% ᓇᓗᓇᐃᖅᑕᐅᓯᒪᔪᑦ ᐃᓗᐊᓂ) 2018 
ᒥᔅᓴᐅᓴᑦᑕᐅᔪᑦ 4,105 (2,931-5,759, 95% ᓇᓗᓇᐃᖅᑕᐅᓯᒪᔪᑦ ᐃᓗᐊᓂ) (ᐊᔾᔨᓐᖑᐊᖅ 1). 

• ᓯᓚᐅᑉ ᐊᓯᙳᖅᐸᓪᓕᐊᓂᖓᓄᑦ ᐊᓯᙳᕈᑎᐅᔪᑦ, ᑕᕆᐅᑉ ᓯᑯᓂᐊᕐᓂᖓᓂᒃ ᓈᒻᒪᙱᓈᕐᓯᓂᖅ, 
ᓂᕿᒋᔭᐅᔭᓐᓂᕐᒧᑦ, ᐊᖑᓇᓱᖕᓂᕐᒧᑦ, ᐊᐅᓪᓚᖅᑎᑦᑎᕙᖕᓂᕐᒧᑦ ᐊᒻᒪᓗ ᐊᓯᖏᓐᓂ ᓂᕐᔪᑎᓂᒃ 
ᐱᓇᓱᖃᑎᖃᕐᓂᕐᒥ ᓂᕆᔭᒃᓴᑎᒍᑦ ᐃᓱᒪᒋᔭᐅᕙᒃᑐᑦ ᐅᓗᕆᐊᓇᕈᑎᐅᓂᖏᓐᓂᒃ ᐅᑯᓄᖓ ᑖᓪᕕᓐ ᐊᒻᒪ 
ᔫᓂᐊᓐ (DU) ᑐᒃᑐᓄᑦ. 

• ᐅᓂᒃᑳᑦ 2018 ᖃᐅᔨᓴᓂᕐᒧᑦ ᑐᓂᔭᐅᓚᐅᖅᑐᑦ ᑎᒍᒥᐊᖅᑎᐅᖃᑕᐅᔪᓄᑦ ᒪᐃ 20, 2020, ᐊᒻᒪ 
ᑐᓴᕋᔅᓴᐃᑦ ᐱᔭᐅᓪᓗᑎ ᓇᓗᓇᐃᖅᓯᔪᑦ ᑖᓐᓇ ᖃᐅᔨᓴᕐᓂᐅᔪᖅ ᐊᖏᓪᓕᒋᐊᖅᑕᐅᔭᕆᐊᖃᖅᑐᓂ, ᐊᒻᒪ 
ᐃᓄᓐᓄᑦ ᖃᐅᔨᒪᔭᐅᔪᑦ ᐃᓚᓕᐅᔾᔭᐅᔭᕆᐊᖃᖅᑐᑎᑦ ᓯᕗᓂᔅᓴᒥ ᖃᐅᔨᓴᕐᓂᐅᔪᓂᑦ. 

• ᑭᐅᓪᓗᒍ, 2020 ᖃᐅᔨᓴᕐᓂᖅ ᐸᕐᓇᑕᐅᓚᐅᖅᑐᖅ ᐊᒻᒪ ᖃᐅᔨᓴᕐᕕᒋᔭᐅᔪᖅ 
ᐊᖏᓪᓕᒋᐊᖅᑕᐅᓚᐅᖅᑐᖅ ᑐᓐᖓᓂᖃᖅᑐᑎᑦ ᑐᓴᖅᑎᑦᑎᔪᓂᑦ ᓄᓇᓕᒻᒥ ᖃᐅᔨᒪᓂᐅᔪᓂᑦ 
ᑎᒍᒥᐊᖅᑎᐅᔪᓂᑦ.  

 
ᐃᓚᒍᑕᒃᑲᓐᓂᖓ ᖃᐅᔨᓴᕐᓂᐅᔪᖅ: 

• ᐃᓄᐃᑦ ᖃᐅᔨᒪᔭᖏᑦ ᖃᐅᔨᓴᕐᓂᐅᔪᖅ ᐱᒋᐊᖅᑐᓂ 2018 ᑎᑭᑦᑐᒍ 2020 ᓇᓗᓇᐃᖅᓯᔪᑦ ᑐᑦᑐᐃᑦ 
ᐊᑐᕐᓂᖃᕋᑖᓚᐅᖅᑐᑦ ᐊᖏᔪᒥᑦ ᐊᑦᑎᓪᓕᖏᐊᖅᑐᓂᑦ. ᖃᓄᐃᓐᓂᕆᔭᖏᑦ ᐅᕙᓂ ᖃᐅᔨᓴᓂᕐᒥᑦ ᐊᒻᒪ 
ᐃᓄᐃᑦ ᖃᐅᔨᒪᔭᖏᑦᓐᓂ ᖃᐅᔨᓴᒃᑲᓂᕐᓂᖅ  ᐊᕐᕌᒍᒥ 2003 ᓇᓗᓇᐃᖅᓯᔪᖅ ᐊᖏᔪᒥᑦ 
ᐊᑦᑎᓪᓕᒋᐊᖃᑦᑕᖅᑐᑐᖃᒥᓂᐅᔪᑦ ᑖᕕᓐ ᐊᒻᒪ ᔫᓐᓂᐊᓐ ᑐᑦᑐᖏᓐᓂ.  

• ᑐᒃᑐᒐᓱᖃᑦᑕᕐᓂᖅ ᑖᓪᕕᓐ ᐊᒻᒪ ᔫᓂᐊᓐ ᑐᒃᑐᓂ ᓄᓇᕗᒥᑦ ᐃᓱᒪᒋᔭᐅᓚᐅᕐᑐᖅ ᒫᓂ 250 ᐊᒻᒪ 400 
ᐊᑯᓐᓂᖓᓂ ᑐᒃᑐᖃᑦᑕᕋᓱᒋᔭᐅᓪᓗᑎᒃ ᑐᒃᑐᒐᓱᖕᓇᕐᓯᔭᕌᖓᑦ 2015-ᓗ 2017-ᓗ ᐊᑯᓐᓄᖓᓂᒃ. 



2 
ᐊᕙᑎᓕᕆᔨᒃᑯᑦ RM004-2021 

 

• 2016 ᐅᑭᐊᒃᓵᒃᑯᑦ ᖃᓄᐃᑉᐸᓪᓕᐊᒍᑎᖏᓐᓂᒃ ᖃᐅᔨᓴᓚᐅᕐᓯᒪᔪᑦ ᐊᒻᒪᓗ 2017-ᒥ ᐅᐱᕐᖔᒃᑯᑦ 
ᖃᓄᐃᑉᐸᓪᓕᐊᒍᑎᖏᓐᓂᒃ ᖃᐅᔨᓴᖅᖢᑎ ᖃᐅᔨᓴᕋᓱᖢᓂᔾᔪᒃ ᐅᓄᕐᓂᖏᑦ ᒪᐅᓇ 
ᐃᓐᓇᐅᑎᒋᓂᖏᑦᑎᒍᑦ, ᓄᕐᕋᕕᓂᐅᓂᖏᑦᑎᒍᓪᓘᓐᓃᑦ. 

• 2015-2017 ᐊᕕᑦᑐᖅᓯᒪᔪᒧᑦ ᑭᓪᓕᓯᓂᐊᖅᑕᐅᓯᒪᔪᑦ ᓇᓗᓇᐃᕈᑎᖏᑦ ᐊᔾᔨᒌᓐᓂᖃᖃᑦᑕᖅᑐᑦ 
ᐊᒥᓲᓂᖏᓐᓄᑦ ᐊᑦᑎᓪᓕᒋᐊᖅᑐᑦ: 
o ᑐᒃᑐᐃᑦ ᐊᕐᓇᕐᓗᐃᑦ ᓇᔾᔨᔪᑦ ᖁᖓᓯᕈᖅᑕᐅᓯᒪᔪᑦ 88%-ᖑᓚᐅᕐᑐᖅ 2015-ᒥᑦ ᐊᒻᒪ 2016-ᒥᑦ. 
o ᐅᑭᐊᔅᓵᖓᓂ 2016 ᐋᖅᑭᔅᓯᒪᔪᓂᑦ ᖃᐅᔨᓴᕐᓂᐅᔪᖅ ᓇᓗᓇᐃᖅᓯᓯᒪᔪᑦ ᐊᑦᑎᑦᑐᑎ 

ᓄᕐᕋᐃᑦ−ᐊᕐᓇᓪ;ᐃᑦ ᐊᔾᔨᒌᖏᓐᓂᖏᑦ ᐅᑯᓇᓂ 25 ᓄᕐᕋᐃᑦ/100 ᐊᕐᓇᓪᓗᐃᑦ. 
o ᐅᐱᕐᖔᖅᑯᑦ ᐋᖅᑭᔅᓯᒪᔪᓂᑦ ᖃᐅᔨᓴᕐᓂᐅᔪᖅ (2017) ᖃᓄᐃᓐᓂᕆᔭᖏᑦ ᓇᓗᓇᐃᖅᓯᔪᑦ 

ᐊᑦᑎᑦᑐᑎ ᐅᑭᐅᒃᑯᑦ ᐆᒪᖃᑦᑕᕐᓂᖏᑦ ᐅᑯᓇᓂ 11 ᓄᕐᕋᐃᑦ/100 ᐊᕐᓇᓪᓗᐃᑦ.  

• ᐅᓇᐅᑎᓪᓗᒍ 2018, ᖁᓪᓗᖅᑑᖅ ᐊᒻᒪ ᐃᖃᓗᒃᑑᑦᑎᐊᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (HTO) 
ᐃᑲᔪᖅᓱᓚᐅᖅᑐᑦ ᖁᖓᓯᕈᖅᓯᖃᑦᑕᓂᕐᒥᑦ ᐅᑯᓂᖓ 50 ᐊᕐᓇᓪᓗᐃᑦ ᑖᕕᓐ ᐊᒻᒪ ᔫᓐᓂᐊᓐ ᑐᖅᑐᖏᑦ; 
47 ᐊᕐᓇᓪᓗᐃᑦ ᐊᒻᒪ 3 ᐊᖑᑎᑦ ᑐᑦᑐᐃᑦ ᖁᖓᓯᕈᖅᑕᐅᓚᐅᖅᑐᑦ. 

• ᐅᑭᐊᔅᓵᖓᓂ 2020, ᐃᓴᒪᐃᓐᓇᐃᑦ ᖁᖓᓯᕈᖅᓯᒪᔪᑦ ᐆᒪᔪᐃᑦ ᐊᒥᐊᒃᑰᓚᐅᖅᑐᑦ, ᐊᒻᒪ 
ᖁᖓᓯᕈᖅᓯᖃᑦᑕᕐᓂᖅ ᐱᓕᕆᐊᖅ ᐱᒋᐊᖅᑎᑕᐅᓚᐅᖅᑐᖅ ᐅᐱᕐᖔᒥ 2021.  
 

ᐊᐅᓚᑦᑎᓂᖅ: 
 
• ᓄᕕᐱᕆ 2017-ᒥᑦ, ᑲᑎᒪᔨᕋᓛᑦ ᐅᓗᕆᐊᓇᖅᑐᒦᑦᑐᑦ ᓂᕐᔪᑏᑦ ᖃᓄᐃᓕᕐᓂᖏᓐᓄᑦ ᑲᓇᑕᒥ 

(COSEWIC) ᖃᐅᔨᓴᒃᑲᓐᓂᓕᓚᐅᕐᓯᒪᔪᑦ ᐅᑯᓂᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᐃᑦ 
ᐅᓄᕐᓂᖏᓐᓂᒃ. 

• ᔫᓂ 2020-ᒥᑦ, ᐊᕙᑎᓕᕆᔨᒃᑯᓐᓄᑦ ᒥᓂᔅᑕ ᑎᑎᕋᓚᐅᕐᓯᒪᔪᑦ ᓄᓇᕗᒥᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ (NWMB) ᐱᔪᒪᓯᒪᔪᓂᒃ ᒥᓂᔅᑕᐅᓂᒃᑯᑦ ᐊᐅᓚᑦᑎᓂᕐᒥ ᖃᓄᐃᓕᐅᕈᑎᒃᓴᐅᓇᔭᖅᑐᓂᒃ 
ᐅᑯᓂᖓ ᑖᓪᕕᓐ ᐊᒻᒪ ᔫᓂᐊᓐ (DU) ᑐᒃᑐᓂᒃ, ᐅᓇ ᒪᓕᒡᓗᒍ ᐃᓚᖓ 5.3.25 ᐅᕙᓂ ᓄᓇᕗᒧᑦ 
ᐊᖏᕈᑎᓂᒃ. 

• ᐅᕙᓂ ᔪᓚᐃ 2020, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᐅᓪᓚᑎᑦᑎᓚᐅᖅᑐᑦ ᑎᑎᖅᑲᒥᑦ 
ᒥᓂᔅᑕᒧᑦ ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓪᓗᑎ ᑖᒃᑯᐊ ᐃᓱᒪᓕᐅᕈᓐᓇᖏᓐᓂᕋᖅᑐᑎ ᑕᐃᔅᓱᒪᓂᐅᔪᒥᑦ 
ᐊᒻᒪ ᒫᓐᓇᐅᔪᒧᑦ ᐃᓱᒪᓕᐅᕐᓂᖃᕆᐊᖃᖅᑐᑦ, ᒪᓕᑦᑐᒍ ᐃᓚᖓ 5.3.24 ᐅᕙᓂ ᓄᓇᕗᒻᒧᑦ ᐊᖏᕈᑦ. 

• ᐅᕙᓂ ᐋᒡᒌᓯ 2020, ᒥᓂᔅᑕᐅᑏᑦ ᐊᖏᖅᓯᓚᐅᖅᑐᑦ ᒫᓐᓇᐅᔪᒥᑦ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᕐᓗᑎ (TAH) 42 ᑐᑦᑐᐃᑦ ᑖᕕᓐ ᐊᒻᒪ ᔫᓐᓂᐊᓐ ᑐᑦᑐᖏᓐᓄ, 
ᐊᑐᓕᖅᑎᑕᐅᑦᑕᐅᑎᒋᓂᐊᖅᑐᖅ ᐊᒻᒪ ᐃᓂᖓᓃᖏᓐᓇᕐᓗᓂ ᑭᓯᐊᓂ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ 
ᐱᔭᕇᖅᓯᔪᓐᓇᓚᐅᖅᑐᑦ ᐊᑕᖐᔪᓂᑦ ᕿᒥᕐᕈᓂᕐᒥᑦ ᐊᒻᒪ ᓄᑖᒥᑦ ᐃᓱᒪᓕᐅᖅᑐᑎ ᑲᑎᑦᑐᒋᑦ 
ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᕐᓗᑎ. 

o ᒫᓐᓇᐅᔪᒥᑦ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᕐᓗᑎ 42 ᑭᒡᒐᖅᑐᐃᔪᑦ 1% 
ᐊᖑᓇᓱᓐᓂᕐᒧᑦ ᖁᕝᕙᓯᓐᓂᖓ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᔪᓂᑦ. ᑖᓐᓇ ᓯᕗᓂᐊᒍ 
ᐊᑦᑕᓇᐃᖅᓯᒪᓪᓗᓂ ᐊᖑᓇᓱᓐᓂᕐᒧᑦ ᖁᕝᕙᓯᓐᓂᖓ ᐱᔾᔪᑎᒋᓪᓗᒍ ᓇᓗᓇᕈᑎᑕᖃᕐᓂᖓᓄᑦ 
ᖃᓄᐃᓕᖓᓂᖏᓐᓄᑦ ᑐᑦᑐᐃᑦ ᐅᕙᓐᖓᑦ 2018 ᑎᑭᑦᑐᒍ 2020 ᐊᒻᒪ 
ᐊᔾᔨᒌᓐᓂᖃᖃᑦᑕᓚᐅᖅᑐᑦ ᐊᖑᓇᓱᑦᑕᐅᔪᓂᑦ ᖁᕝᕙᓯᓐᓂᖏᑦ ᓴᓂᓪᓕᖏᓐᓄᑦ ᑐᑦᑐᓄᑦ. 

• ᑲᑎᒪᖃᑎᖃᕐᓂᖃᓚᐅᖅᑐᑦ ᐅᑦᑐᐱᕆ 2020 ᐅᖃᐅᓯᑲᖅᑐᑎ 2018 ᖃᓄᐃᓐᓂᕆᔭᐃᑦ ᐊᒻᒪ 
ᒫᓐᓇᐅᔪᒧᑦ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᕐᓗᑎ. 

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᓚᐅᖅᑐᑦ ᒫᓐᓇᐅᔪᒧᑦ ᐃᓱᒪᓕᐅᖅᑕᐅᔪᖅ 
ᐊᑐᓕᖅᑎᑕᐅᓗᓂ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᕐᓗᑎ 42 ᑐᑦᑐᐃᑦ ᑖᕙᓐ ᐊᒻᒪ 
ᔫᓐᓂᐊᓐ ᑐᑦᑐᖏᑦᒪ ᑎᓯᐱᕆᒥ 2020 ᑲᑎᒪᓂᖃᖅᑎᓪᓗᒋᑦ. 

o ᑲᑎᒪᔩᑦ ᐊᖏᖅᓯᓚᐅᖅᑐᑦ ᐱᖁᔨᕗᖔᕈᑎᒥᑦ ᖁᕝᕙᕆᐊᖅᑕᐅᓗᑎ ᒫᓐᓇᐅᔪᒧᑦ ᑲᑎᑦᑐᒋᑦ 
ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᕐᓗᑎ ᑎᑭᓪᓗᒍ 105 ᑐᑦᑐᐃᑦ, ᑭᒡᒐᖅᑐᐃᔪᑦ 2.55% 
ᐊᖑᓇᓱᑦᑕᐅᔪᑦ, ᑐᓐᖓᓂᖃᖅᑐᑦ ᐊᑐᓕᖁᔭᐅᔪᑦ ᐊᓯᔾᔨᖅᑐᑦ ᐊᖑᓇᓱᑦᑕᐅᔪᓄᑦ ᑭᓪᓕᖏᑦ 
ᓇᓗᓇᐃᖅᑕᐅᔪᑦ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒋᑦᑐᓄᑦ ᑲᑎᒪᓂᖃᖅᑎᓪᓗᒋᑦ ᐊᒻ 
ᑎᑎᕋᕐᓂᒃᑯᑦ ᑐᕌᖅᑕᐅᑎᒋᔪᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 

• ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᕐᓗᑎ 105 ᐊᑐᓕᖅᑎᑕᐅᓚᐅᖅᑐᖅ ᔮᓐᓄᐊᕆ 2021 
ᐊᒻᒪᓗ ᐃᓂᖓᓃᖏᓐᓇᖅᑐᓂ ᑐᑦᑐᖏᓐᓄᑦ ᐅᖓᓯᓐᓂᖏᓐᓅᖃᑦᑕᖅᑕᖏᑦ ᓄᓇᕗᒻᒥ. 
 

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

• ᐊᑕᐅᓯᑑᖏᑦᑑᒐᓗᐊᖅ ᐱᔾᔪᑎᖃᖅᑎᑦᑎᔪᖅ ᐊᒥᓲᓂᖏᓐᓄᑦ ᐊᖏᓂᖓ, ᐊᒥᓲᓂᖏᓐᓄᑦ 
ᐱᑕᖃᕐᓂᖏᓐᓄᑦ ᐊᑦᑎᑦᑐᑎ, ᐊᑦᑕᓇᕈᑎᖃᖅᑎᑦᑎᔪᓐᓇᖅᑐᖅ ᐊᖑᓇᓱᑦᑕᐅᓗᐊᕐᓂᖏᓐᓄᑦ ᐊᖏᔪᖅ 
ᐊᒻᒪ ᓴᖅᑭᑎᑦᑎᒐᔭᖅᑐᖅ ᐊᒥᓲᓂᖏᓐᓄᑦ ᐊᑦᑎᓪᓕᒋᐊᕐᓂᖏᑦ. ᐊᐅᓚᑦᑎᓂᖅ ᐊᖑᓇᓱᕐᓂᐅᔪᖅ 
ᐊᒥᓲᓂᖏᑦ ᐊᑦᑎᑦᑑᑎᓪᓗᒋᑦ ᓱᒃᑲᐃᓪᓕᒋᐊᖅᑎᑦᑎᔪᓐᓇᖅᑐᖅ ᓱᑲᓐᓂᖓ ᐊᑦᑎᓪᓕᕙᓪᓕᐊᓂᖏᑦ ᐊᒻᒪ 
ᐃᑲᔪᖅᑕᐅᓂᖏᓐᓄᑦ ᐅᑎᖅᑎᑕᐅᓂᖏᓐᓄᑦ. 

• ᓄᑖᒥ ᐊᒥᓲᓂᖏᓐᓄᑦ ᖃᐅᔨᓴᕐᓂᖃᓚᐅᖅᑐᑦ ᐱᒋᐊᖅᑐᓂ ᐅᑦᑑᐱᕆ 23 ᓅᕕᐱᕆ 2, 2020. 
ᖃᐅᔨᓴᕐᓂᖅ ᐸᕐᓇᑕᐅᓚᐅᖅᑐᖅ ᑐᓴᕐᕕᖃᖅᑐᑎᑦ ᐊᑦᑐᐊᓂᖃᖅᑐᓕᒫᓂᑦ ᑎᒍᒥᐊᖅᑎᐅᖃᑕᐅᔪᓂᑦ. 

o ᐊᖏᖃᑎᒌᓐᓂᖃᓚᐅᖅᑐᑦ ᑎᒍᒥᐊᖅᑎᐅᖃᑕᐅᔪᓂ ᓴᓇᓯᒪᓂᖓᓄᑦ, 
ᐱᓚᒋᓕᐅᑎᑎᑦᑎᔪᑦ ᑐᑭᓯᒋᐊᕈᑎᑐᖃᕐᓂᑦ, ᖁᖓᓯᕈᐃᑦ ᓇᒦᓐᓐᓂᖏᓐᓄᑦ ᐊᒻᒪ 
ᓄᓇᓕᒻᒧᑦ ᖃᐅᔨᒪᔭᐅᔪᑦ. 

o ᓄᓇᓕᒻᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᓕᒻᒧᑦ 
ᑭᒡᒐᖅᑐᐃᔩᑦᐃᓚᐅᖃᑕᐅᓚᐅᖅᑐᑦ ᖃᐅᔨᓴᓂᕐᒥᑦ. 

• ᖃᓄᐃᓐᓂᕆᔭᖏᑦ 2020 ᖃᐅᔨᓴᕐᓂᐅᔪᖅ ᓴᖅᑭᑎᑦᑎᓚᐅᖅᑐᖅ ᒥᔅᓴᐅᓴᑦᑕᐅᓯᒪᔪᓂᑦ 3,815 (95% 
ᓇᓗᓇᐃᖅᑕᐅᓯᒪᔪᑦ ᐃᓗᐊᓂ = 2,930-4,966, ᐊᔾᔨᒌᖏᓐᓂᖓ = 13%), ᐊᔾᔨᒌᓐᓂᖃᖅᑐᑦ 
ᐊᑦᑎᓪᓕᓪᓕᕙᓪᓕᐊᓂᖏᓐᓄᑦ ᖃᐅᔨᔭᐅᔪᑦ 2018 ᖃᐅᔨᓴᕐᓂᐅᔪᒥᑦ. 

• ᐃᐳᕈᒥ 2021, 36 ᑖᕙᓐ ᐊᒻᒪ ᔫᓐᓂᐊᓐ ᑐᑦᑐᖏᑦ ᖁᖓᓯᕈᖅᑕᐅᓚᐅᖅᑐᑦ. ᑎᒍᒥᐊᖅᑎᐅᖃᑕᐅᔪᑦ 
ᐃᓚᒋᔭᐅᓚᐅᖅᑐᑦ ᐸᕐᓇᐃᕙᓪᓕᐊᓂᕐᒥᑦ, ᐊᒻᒪ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᑭᒡᒐᖅᑐᐃᔨ 
ᐃᓚᒋᔭᐅᓚᐅᖅᑐ ᐱᔭᐅᔪᓕᒫᓄᑦ. 

• ᖃᐅᔨᓴᓂᕐᒧᑦ ᐱᓕᕆᐊᑦ ᐊᒪᕈᕐᓂᑦ ᐊᒻᒪ ᐊᒃᓚᓂ ᐱᒋᐊᖅᓯᒪᔪᖅ ᕿᑎᕐᒥᐅᓂᑦ (ᓲᕐᓗ, ᖃᐅᔨᓴᕋᔅᓴᐃᑦ 
ᓄᐊᑕᐅᓂᖏᓐᓄᑦ ᐱᓕᕆᐊᖅ, ᐊᒃᓚᓂᑦ ᖃᐅᔨᓴᕐᓂᖅ) ᐱᓕᕆᐊᖃᕐᓗᑎ ᐊᑐᓕᖁᔭᐅᔪᓂᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᐊᒻᒪ ᓄᓇᓕᒻᒧᑦ 
ᐃᓱᒫᓘᑕᐅᔪᑦ. 

• ᒫᓐᓇᐅᔪᒥᑦ “ᐃᑲᔪᖅᑕᐅᓂᖏᑦ ᐊᖑᓇᓱᖃᑦᑕᖅᑐᓄᑦ ᐱᓕᕆᐊᖅ”, ᑮᓇᐅᔭᓕᕆᓂᑦᑎᒍᑦ ᐃᑲᔪᖅᑐᑦ 
ᐊᒪᕈᕐᓂᖅᑦ ᐊᖑᓇᓱᑦᑎᓄᑦ, ᓴᖅᑭᑎᑦᑎᒪᔪᑦ ᖁᕝᕙᕆᐊᖅᑐᓂᑦ ᐊᖑᓇᓱᓐᓂᕐᒥᑦ ᐊᒪᕈᕐᓂᑦ ᐊᒻᒪ 
ᐊᓯᖏᓐᓂᑦ ᓂᕿᑐᖃᑦᑕᖅᑐᓂᑦ. 

ᐊᐱᖅᓱᕐᓃᑦ: 
 

• ᐃᓄᑦᑎᒍᑦ ᑲᑎᓂᐅᔪᑦ ᐅᐱᕐᖓᒥ 2020 ᐱᓕᕆᐊᖃᕐᓗᑎ 2018 ᖃᐅᔨᓴᓂᕐᒧᑦ ᖃᓄᐃᓐᓂᕆᔭᖏᑦ 
ᑭᖑᕙᖅᑎᑕᐅᓚᐅᖅᑐᑦ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19. 

• ᐅᓇᐅᑎᓪᓗᒍ ᔫᓂ 8, 2020, ᐊᑦᑐᖅᑕᐅᔪᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᕿᑎᕐᒥᐅᑦ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KRWB) ᖃᐅᔨᒃᑲᖅᑕᐅᓚᐅᖅᑐᑦ ᒫᓐᓇᐅᔪᒥᑦ ᑲᑎᑦᑐᒋᑦ 
ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᕐᓗᑎ ᐅᑯᓂᖓ 42 ᓴᖅᑭᓂᐊᖅᑐᓂ. 

• ᐅᖄᓚᐅᑎᒃᑯᑦ ᑲᑎᒪᓂᖃᓚᐅᖅᑐᑦ ᔫᓂ 18, 2020, ᐅᖃᐅᓯᖃᖅᑐᑎ 2018 ᖃᐅᔨᓴᓂᕐᒧᑦ 
ᖃᓄᐃᓐᓂᕆᔭᖏᓐᓂ, ᐃᓄᐃᑦ ᖃᐅᔨᒪᔭᖏᓐᓂ ᖃᐅᔨᓴᕐᓂᖅ ᖃᓄᓐᓂᕆᔭᖏᑦ, ᑎᒥᖏᓐᓂ 
ᖃᓄᐃᓐᓂᖏᓐᓄᑦ ᖃᐅᔨᓴᖃᑦᑕᕐᓂᖅ ᑐᑭᓯᒋᐊᕈᑎᓂᑦ, ᐊᒻᒪ ᐊᕙᑎᓕᕆᔨᒃᑯᑦ ᐊᐅᓚᑦᑎᓂᕐᒧᑦ 
ᐊᑐᓕᖁᔭᖏᑦ. 

• ᐃᓄᑦᑎᒍᑦ ᑲᑎᒪᓂᖃᓚᐅᖅᑐᑦ ᐅᑦᑑᐱᕆ 8, 2020, ᐃᖃᓗᒃᑑᑦᑎᐊᒥ ᐅᑯᐊ 2018 ᖃᐅᔨᓴᓂᕐᒧᑦ 
ᖃᓄᐃᓐᓂᖏᑦ ᐊᒻᒪ ᒫᓐᓇᐅᔪᒥ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᕐᓗᑎ 
ᐅᖃᐅᓯᐅᓚᐅᖅᑐᑦ. ᑕᑯᔅᓴᐅᑎᑕᐅᔪᑦ ᑐᓂᔭᐅᓚᐅᕐᒥᔪᑦ ᓯᓚᑦᑐᓴᕐᕕᒃᔪᐊᖅ ᑭᐅᕈᕆ ᖃᐅᔨᓴᖅᑎᓄᑦ 
ᖃᓄᐃᓐᓂᕆᔭᖏᓐᓂ ᐃᓄᐃᑦ ᖃᐅᔨᒪᔭᖏᓐᓂ ᖃᐅᔨᓴᓂᕐᒧᑦ ᐊᒻᒪ ᑭᒥᖏ ᖃᓄᐃᓐᓂᖏᓐᓄᑦ 
ᖃᐅᔨᓴᖃᑦᑕᓂᕐᒧᑦ. 

• ᑲᑎᒪᓂᖃᖅᑎᓪᓗᒋᑦ, ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᑲᔪᖏᖅᓯᓚᐅᖅᑐᑦ ᖁᖓᓯᕈᖅᓯᖃᑦᑕᕐᓂᖅ 
ᓯᕗᔾᓕᐅᔾᔭᐅᓗᓂ ᐊᕐᕌᒎᓛᖅᑐᒧᑦ ᐊᒻᒪ ᖃᐅᔨᑎᓪᓗᒍ ᒥᓂᔅᑕ ᐊᕙᑎᓕᕆᔨᒃᑯᑦ ᑐᔅᓯᖃᐅᒻᒧᑦ 
ᖁᕝᕙᕆᐊᖅᑕᐅᓂᖏᓐᓄᑦ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ ᐊᖑᓇᓱᒃᑕᐅᔪᓐᓇᕐᓗᑎ ᐅᕗᖓ 2% 
ᐊᖑᓇᓱᑦᑕᐅᔪᑦ ᖁᕝᕙᓯᓐᓂᖓ. 

• ᐃᓄᑦᑎᒍᑦ/ᐅᖄᓚᐅᑎᒃᑯᑦ ᑲᑎᒪᓂᖃᓚᐅᖅᑐᑦ ᓯᑎᐱᕆ 16, 2021, ᐅᖃᐅᓯᖃᖅᑐᑎ 2020 
ᖃᐅᔨᓴᓂᕐᒧᑦ ᖃᓄᐃᓐᓂᕆᔭᖏᑦ, 2021 ᖁᖓᓯᕈᖅᓯᖃᑦᑕᓂᕐᒧᑦ ᖃᓄᐃᓐᓂᕆᔭᖏᑦ ᐊᒻᒪ 
ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᑦ. ᐊᑐᓕᖁᔭᐅᔪᖅ ᐱᓯᒪᓗᒍ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᕐᓗᑎ ᐅᕙᓂ 105 ᐱᔭᐅᑦᑎᐊᓚᐅᖅᑐᑦ ᑎᒍᒥᐊᖅᑎᐅᖃᑕᐅᔪᓄᑦ. ᐊᑕᖏᖅᑐᑎ 
ᐊᐅᓚᑦᑎᖃᑎᒌᓐᓂᕐᒧᑦ ᑎᒥᐅᔪᑦ ᖁᕕᐊᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᐱᓇᓱᐊᖅᑕᖏᓐᓂ 2020 
ᖃᐅᔨᓴᕐᓂᐅᔪᒥᑦ, ᐊᒻᒪ 2021 ᖁᖓᓯᕈᖅᓯᖃᑦᑕᕐᓂᖅ. 

 
ᐊᑐᓕᖁᔭᐅᔪᑦ: 

 

• ᐊᐅᓚᑦᑎᓂᕐᒧᑦ ᑐᕌᒐᖓ ᑖᕙᓐ ᐊᒻᒪ ᔫᓐᓂᐊᓐ ᑐᑦᑐᖏᓐᓄᑦ ᐊᑦᑎᓪᓕᒋᐊᖅᑎᑲᓐᓂᖅᑕᐃᓕᓗᒋᑦ 
ᐊᒥᓲᓂᖏᑦ ᐊᒻᒪ ᐱᕕᖃᖅᑎᓪᓗᒍ ᐅᑎᕈᓐᓇᕐᓂᖏᓐᓄᑦ. ᑐᑦᑐᐃᑦ ᐊᒥᓲᓂᖏᓐᓄᑦ ᐱᑕᖃᕐᓂᖏᑦ 
ᑐᓐᖓᓂᖃᖅᑐᑦ ᐊᖑᓇᓱᑦᑕᐅᔪᓂᑦ, ᐊᕙᑎᖓᓄᑦ ᖃᓄᐃᓐᓂᖓᓄᑦ, ᓂᕆᔭᐅᖃᑦᑕᕐᓂᖏᓐᓄᑦ, ᐊᒻᒪ 
ᓯᓚᑲᒻᒪᐅᖃᑦᑕᖅᑐᓄᑦ. ᐊᖑᓇᓱᑦᑕᐅᓗᐊᕐᓂᖏᑦ ᑐᑦᑐᐃᑦ ᓴᖅᑭᑎᑦᑎᔪᓐᓇᖅᑐᑦ ᐊᒥᓲᓂᖏᓐᓄᑦ 
ᖃᑦᑏᓐᓇᕈᖅᐸᓪᓕᐊᔪᓂᑦ. 

• ᑐᓐᖓᓂᖃᖅᑐᑎ ᒫᓐᓇᐅᔪᒥᑦ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᓯᒪᔪᑦ, ᐊᑕᖏᖅᑐᑎ ᐊᑐᐃᓐᓇᐅᔪᑦ 
ᖃᐅᔨᓴᖅᑎᓂᑦ ᑐᑭᓯᒋᐊᕈᑏᑦ, ᐊᒻᒪ ᐃᓄᐃᑦ ᖃᐅᔨᒪᔭᖏᓐᓂ/ᐃᓄᐃᑦ ᖃᐅᒡᒪᔭᑐᖃᖏᑦ, ᓄᓇᕗᑦ 
ᒐᕙᒪᒃᑯᑦ ᐊᑐᓕᖁᔨᔪᑦᑦ ᐱᓯᒪᔭᐅᓗᓂ ᒫᓐᓇᐅᔪᒥᑦ ᑲᑎᑦᑐᒋᑦ ᐱᔭᐅᔪᓐᓇᖅᑎᑕᐅᔪᑦ 
ᐊᖑᓇᓱᒃᑕᐅᔪᓐᓇᕐᓗᑎ ᐅᑯᓂᖓ 105.  

• ᐊᑐᖅᑕᐅᓕᕈᓐᓇᖅᑐᓂᒃ ᐊᐅᓚᑦᑎᓂᕐᒥ ᐃᓱᒪᓕᐅᕆᓯᒪᔪᑦ ᐃᓚᖃᕐᓗᓂ ᖃᐅᔨᓴᖅᐸᓪᓕᐊᖃᑦᑕᕐᓂᕐᒥᒃ 
ᐊᓯᙳᖅᐸᓪᓕᐊᒍᑎᓂᒃ ᑐᒃᑐᒐᓱᒍᓐᓇᕐᓂᕐᒥ ᑕᒪᒃᑯᐊ ᒪᓕᒍᓐᓇᕐᓂᐊᕐᒪᑕ ᐅᓄᕐᓂᖏᓐᓄᑦ ᐊᒻᒪ 
ᖃᓄᐃᓐᓇᔭᕐᓂᖏᓐᓄᑦ. ᐊᕙᑎᓕᕆᔨᒃᑯᑦ ᑲᑎᒪᖃᑎᖃᐃᓐᓇᓂᐊᖅᑐᑦ ᓄᓇᓕᓐᓂᑦ ᐊᒻᒪ 
ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓂ ᑲᔪᓯᑎᓪᓗᒍ ᖃᐅᔨᓴᖃᑦᑕᕐᓂᖅ ᐱᖅᒪᕆᐅᔪᓂᑦ ᑐᑦᑐᓂᑦ. 

• ᐊᕙᑎᓕᕆᔨᒃᑯᑦ ᐅᑉᐱᕈᓱᑦᑐᑦ ᓇᓗᓇᐃᖅᑕᐅᓯᒪᓗᓂ ᐊᖑᓇᓱᓐᓂᕐᒧᑦ ᐋᖅᑭᔅᓯᒪᓗᓂ ᒪᑭᒪᑎᑕᔅᓴᐅᔪᓂᑦ 
ᖁᕝᕙᓯᓐᓂᖏᑦ ᐃᑲᔪᕈᓐᓇᖅᑐᒍᑦ ᐅᑎᑦᑎᑕᐅᓂᖏᓐᓄᑦ ᑖᕙᓐ ᐊᒻᒪ ᔫᓐᓂᐊᓐ ᑐᑦᑐᖏᓐᓂ. 

 

 
 

34,558 

27,787 

18,413 

4,105 3,815 

ᐊᔾᔨᓐᖑᐊᖅ 1: ᑖᕙᓐ ᐊᒻᒪ ᔫᓐᓂᐊᓐ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᓯᒪᔪᑦ ᓴᖅᑭᖅᑐᑦ ᐅᕙᓐᖓᑦ ᖃᖓᑕᓲᒃᑯᑦ 
ᐱᑕᖃᕐᓂᖏᓐᓄᑦ ᖃᐅᔨᓴᕐᓂᐅᔪᓂᑦ ᐅᑯᓇᓂ 1997, 2007, 2015, 2018 ᐊᒻᒪ 2020 

ᖃᐅᔨᓴᐃᓐᓇᕐᓂᕐᒧ ᐊᕐᕌᒍ 

